Dechrau carol plygain, i’w ganu ar Doriad y Dydd.
1.

Cydunwn, Brotestanied, deffrown ar doriad dydd,
Rhown fawl i Frenin Seion â graslon ffyddlon ffydd;
Newyddion o lawenydd sy beunydd inni yn bod

Y ganed Oen gogoned yn rhyfedd dan y rhod;
A dyma’r bore ddydd, na bydded neb yn brudd,
Awn at ein Twysog mawr trugarog â phur hoff enwog ffydd;
Os oes eneidie cla’ mae Meddyg a’u iachâ,
Gan Fair wen ddiddig fendigedig mae Dyddiwr diddig da;
Hwn ydoedd Had y Wraig, cadarna’ cryfa’ craig,
Gwreiddyn Jesse a’i lin o’i lwyne yn fore a ddryge’r ddraig;
Hwn ydyw’r sarff o bres wnâi lawer iawn o les, 

Haul nefolgu i bawb ond credu sy’n tywynnu fel y tes.
2.

Pan daflwyd Adda fwynlan o’r berllan hyd y byd,
A hwn drwy dwyll y Cythrel fe gafodd drafel drud,
Ac Efa a’i phlant mewn gofid, fe ddarfu eu herlid hwy

I lety a gwely gwaeledd heb ddim amynedd mwy;
Codwm Adda oedd fawr pan ddarfu ei lyncu i lawr

Ond haul tragwyddol tyrnas nefol, santeiddiol weddol wawr,
A lewyrchodd wrth ei ben rhag gormod syndod sen;
Crist o’i wirfodd a’n achubodd, fe’n prynodd ar y pren;
Dedwyddol oedd y dydd y rhoddodd ni oll yn rhydd

O ddychryniade cysgod ange, erchrysle caethle cudd,
O fagle oer fodde’r fall, o lety a gwely gwall

I fysg angylion, fwyn gantorion, yn weision cyfion call.
3.

Roedd gobaith o’i ddyfodiad trwy gariad i ni i gyd

I achub hepil Adda neu roi gollyngfa o’u llid;
Ym Methlem dinas Dafydd er cynnydd inni y’i caed,
Yn aberth tros ei bobol fe roes ei weddol waed;
Y fo ydyw’r swper mawr a ddarparwyd uwch y llawr

A’r holl wahoddion wrthodason’ ddwad at ei wiwlon wawr;
Ein Prynwr cyfion call a alwe’r cloff a’r dall,
Ie, fyrddiwn a helie o’r ffyrdd a’r caee oedd dan oer fodde’r fall;
Rhoes iddyn’ win a llaeth, ysbrydol foddol faeth,
Caen’ ddŵr bendiged ganddo i’w yfed o ran drymed oedd ei draeth;
Siglennog lidiog le oedd y fan lle cafodd fe

Hepil Adda; Duw gorucha’ a’u dyge i noddfa’r ne’.
4.

Fe borthodd y newynog a’r llwythog fe’i gwellhadd,
Rhoes fara’r bywyd ddigon, rhai tirion a’i bwytâdd,
A’r dall fe ’gore ei lyged i weled ei fawr waith

A’r crupyl cerdde yn union mor dirion ar ei daith;
Fe gode’r marw i fyw, câi’r byddar glaear glyw,
Rhown ninne yn ddiddig fawl i’r Meddyg ar ddydd Nadolig Duw;
Cadd golli ei wirion waed, cadd hoelio ei ddwylo a’i draed,
Pob cywir Gristion gonest galon, naws union, cydnesaed

Trwy ffydd i weled ffon yn ei frifo dan ei fron,
Dioddefe yn bendant tros ei wirblant i’w rhoi mewn llwyddiant llon;
Fe gafodd lawer loes, bu’n griddfan ar y groes,
Chwys a dagre dros eneidie o’i fronne a’i ruddie a roes.
5.

Fe agorodd Borth y Bywyd, cadd benyd am ei boen,
Gwnawn ninne’r diwrnod heddiw oll alw ar enw’r Oen;
Rhown foliant gogoneddus i’w barchus ddawnus ddydd,
Dioddefodd Aer uchelne’ i’n rhoi ni o’n rhwyme yn rhydd;
Cyfode’r trydydd dydd mewn graslon ffyddlon ffydd,
Dyrchafe [      ] i’r nefodd, fe agorodd yn ddi-gudd

Ddrws Trugaredd cu i lawer iawn o lu,
Mi gawn dyrnasu gyda’r Iesu ond inni gredu’n gry’;
Nid oedd un brenin mawr na llywydd uwch y llawr

Na holl drysore’r byd a’i bethe a’n safie ninne ’nawr

Ond Iesu Grist ei hun fu’n byw yn Dduw, yn ddyn,
A ddarfu ein safio o’n llwyr ddinistro, cawn dano fyw’n gytûn.
6.

I Grist os credwn ninne ni ad mo’n eneidie yn ôl,
Myn ef ei weision ato o ddwylo Pharo ffôl;
Fe holltiff foroedd heilltion a’i ddynion ato a ddaw,
Cân’ eistedd mewn gorfoledd ar luniedd ddehe law;
Fe rydd ein Prynwr glân o’n blaene golofn dân:
Yr Efengyl ole yn llawn o flode yr un modde i fawr a mân;
Fe yrr y niwl a’r glaw ymhell oddi wrthon draw

A thrwy’r anialwch mewn dedwyddwch ar degwch felly y daw;
I Ganaan yn ddi-gêl trwy eirwir sicir sêl

Cawn bomgranade, palm a llysie, cawn yno yn fore fêl,
A manna yn gyfa’ a gawn, modd tyner, o bwytawn,
Cawn ffrwythydd hyfryd Pren y Bywyd, naws hyfryd, o nesawn.
7.

Ond cofiwn ninne feddwl fod llawer cwmwl cas

Ac ’wyllys fyth i’n gwallio i rwystro ymrwyfo am ras;
Pan fisiodd Cora a Dathan y ffordd i Ganaan gu

Y ddaear a ymagorodd, hi lyncodd ef a’i lu;
Yr edifeiriol ddyn a wahoddir yno ei hun,
Y glwth a’r meddw aiff ar asw oni bydd o yn loyw ei lun;
Ni ddaw’r un tyngwr tost na’r cybydd mawr ei gost

Byth i Ganaan oni ’mendian’, bydd bychan iawn ei fost;
Y Cristion isel fryd a ’mwrthodo â chwrs y byd

Aiff tan ganu i wlad nefolgu, caiff yno ei ymgeleddu’n glyd;
A holl angylion nef a ganant gydag ef

A’r seintie lefant mewn gogoniant, mae ei lwyddiant yn ei le.
8. 

Mae cyflawn oed ein Harglwydd, ein Llywydd a’n gwellha,
Mil saith gant deg a thrigen [
] mewn diben da;
A’r gwylie dylen, deulu, ganu bod ac un

O foliant i’n Pen-llywydd, Gwaredydd dedwydd dyn;
Gŵyl barchedig yw Nadolig un Mab Duw;
Fel gwŷr y dwyren a ddilynen’ y seren lawen liw

Mae inni seren ddydd, sef graslon ffyddlon ffydd,
Clodforwn yr Iesu fu i’n gwaredu ac ’mrown i ganu heb gudd;
Â phur galonne glân fel gwresog desog dân

Pawb o’n gene gwnawn ganiade, yr un modde fawr a mân;
Addoli Duw a ddylen yn ifanc ac yn hen

A gochel rhwyde ein hen bechode, Duw fo’n madde, Amen.
Ffynhonnell

Dechre Carol Plygen iw ganu ar Doriad y dydd.

1.

Cyd ynwn brodisdanied Deffrown ar doriad Dydd

Rhown fawl i frenin Seion a graslon fyddlon fydd

Newyddion o Lywenydd Syn beynudd ini n bod

Y ganed oen goned yn Rhyfedd dan y Rhod

A Dyma r bore Ddydd na bydded neb n brydd

Awn at ein twysog mawr trigarog a phur hoff Enwog ffydd

Ys Oes Eneidie Cla mae meddig ai Iacha

Gan fair Wen ddiddig fendigedig mae dyddiwr diddig da

Hwn ydoedd had y Wraig Cydarna Cryfa craig

Gwreiddin Iese ai lin oi lwyne yn fore y ddryge or ddraig

Hwn ydiw r Sarph o bres wnau Lawer iawn o les 

haul Nefolgu i bawb ond Credu Syn twnu fel y tes

2.

Pan daflwyd Adda fwynlan or berllan hyd y byd

A hwn drwy dwyll y Cythrel fo gafodd drafel dryd

Ag Efa ai phlant mewn gofid fe ddarfy i herlid hwy

I Lettu a Gwelu gweuledd heb ddim ymynedd mwy

Codwm Adda oedd fawr Pan ddarfy i lyngcu i lawr

Ond haul tragwyddol tyrnas Nefol Santeiddiol weddol wawr

A Lwrchodd wrth i ben rhag gormod Syndod Sen

Crist oi wirfodd an achybodd fe n prynodd ar y Pren

Dedwddol oedd y dydd y rhoddodd ni Oll n rhydd

O Dychryniade Cysgod ange Erchrysle Caethle Cydd

O fagle oer fodde r fall o Letty a gwely gwall

I fysg Angylion fwyn gantorion yn weision Cyfion Call

3.

Roedd gobeth oi ddyfodiad trwy gariad i ni gid

I Achyb hepil Adda ne roi gyllyngfa oi llid

Ymethlem dinas Dafydd er cynydd i ni Caed

yn aberth tros i bobl fe roes i weddol waud

Y fo ydiw r Swper mawr a ddarparwyd ywch y llawr

A holl Wahaddion wrthadason ddwad att i wiwlon wawr

Ein Prynwr Cyfion call, a alwe r Cloff ar dall

Ie fyrddiwn helie or fyrdd ar Ceue oudd dan oer fodde r fall

Rhoes yddyn win a Llaeth ysbrydol foddol faeth

Caen ddwr Ben ddiged gan ganddo iw yfed o ran drymed oedd y trayth

Siglenog lidiog le oedd y fan lle Cafodd fe

Hepil Adda duw gorucha ai dyggem i Noddfa r ne 

4.

Fe borthodd y newynog ar Llwythog fe ai gwelladd

Rhoes fara r bowyd ddigon rhai tirion ai bwtaydd

Ar Dall fe gore i lyged i weled i fawr waith

A Crypul Cerdde n inion mor dirion ar i daith

fe gode r marw i fyw Cau r byddar glauar glyw

Rhown ine n ddiddig fawl ir meddig ar ddydd Nadolig duw

Cadd golli iwirion waed Cadd hoilio i ddwylo ai draud

Pob Cowir grisdion gonest galon naws inion Cyd nasayd

Trwy ffydd i weled ffon yn i frifo dan i fron

Doddefe n bendant tros i wir blant iw rhoi mewn llwiddiant llon

fo gafodd lawer loes by n gryddfan ar y grous

Chwys n dagre dros Eneidie oi frone ai riddie y Roes

5.

Fe Egorodd borth y bowyd Caedd benyd am i boun

Gwnawn ine r Dirnod heddiw holl alw r Enwr Oen

Rhown foliant gogoneddus iw barchus Ddownus ddydd

Dioddefodd ayr uchelne in Rhoi ni on rhwyme n rhydd

Cyfode r trydydd dydd mewn graslon fyddlon fydd

Derafe n Nofid ir Nefodd fe agorodd yn ddi gydd

Ddrws Trugaredd cu i Lawer Iawn o lu

Mi gawn dyrnasy gida r Iesu ond ini gredu n gru

Nid Oedd yn brenin mawr na Llowydd uwch y Llawr

Na holl drusore r byd ai bethe an Safie nine n awr

Ond Iesu Grist i hyn fyn n buw n dduw n ddyn

A Ddarfy n Safio n Llwyr ddinisdro Cawn dano fuw n gytyn

6.

I Grist os Credwn ine ni ad mo Eneidie nol

Min Ef i weision atto o Ddwylo farow fol  

Fe Holltif forodd heilldion ai ddynion atto a ddaw

Can Eistedd mewn gorfoledd ar linedd ddehe law

Fe Rhydd Ein prynwr glan on blaune golofn dan

Yr Efengil ole n llawn o flode r yn modde i fawr a man

fe yr y Niwl ar Glaw ymhell oddiwrthon draw

A thrwy r Anialwch mewn dydwddwch ar degwch felly y daw

I Ganan yn ddigel trwy Eirwir Sicir Sel

Cawn Bomgranade palm a Llysie Cawn ono n fore fel

A Mana n Gyfa a gawn modd tyner o bwytawn

Cawn frwythydd hyfryd pren y bowyd Naws hyfryd o nasawn

7.

Ond Cofiwn ine feddwl fod llawer Cwmwl Cas

Ag wllys fyth in gweillio i rwsdro ymrwyfo am ras

pan fisiodd Cora a dathan y fordd i ganan gu

y dauar a ymugorodd hi lyngcodd ef ai lu

Yr Edifeiriol ddyn a wahoddir yno i hyn

Y Clwth ar meddw eiff ar asw oni bydd on louw i lyn

Ni ddaw r yn tyngwr tost nar Cybydd mawr i gost

byth I ganan oni mendian bydd bychan iawn i fost

Y Crisdion isel fryd a mwrthodo a chwrs y byd

Eiff tan ganu i wlad Nefolgu Ceiff ono i ymgleddy n glyd

A Holl Angulion Nef a ganant gidag ef

Ar Seintie lefant mewn gogoniant mae i llwiddiant yn i le

8. 

Mae Cyflawn Oed Ein harglwyd in llowydd an gwellaf

Mil Saith gant deg a thrigien [

] mewn diben da

Ar Gwilie dylen deyly ganu bod ygun

O foliant in pen llowydd gwraedydd ddedwyd dyn

Gwyl barch edig iw Nadolig yn mab duw

fel gwyr y dwyren y dylynen y Seren lawen liw

Mae ini Seren ddydd Sef graslon fyddlon fydd

Clodfrwyn r Iesu fy in gwaredu a ymrown i ganu heb gyd

A fur galone glan fel gwresog desog dan

Pawb on gene gwnawn ganiade r yn modde fawr a man

Addoli Duw ddylen yn Ifanc ag yn hen

A gochel Rhwyde n hen bachode dduw fo n madde Amen.

H Jones ai Cant

Y testun

Copїwyd y llsgr. gan David Jones o Gaeserwyd, sir Ddinbych, tua 1794. 

